
CYFARFOD FFORWM CYLLIDEB YSGOLION

DYDDIAD 18 Mehefin 2014

TEITL
Prif Ffynonellau Adnoddau Ariannol Ysgolion ar
gyfer y flwyddyn gyllidol 2014/15

PWRPAS Er gwybodaeth

ARGYMHELLIAD Nodi’r cynnwys

AWDUR Dewi R Jones, Pennaeth Addysg

AELOD CABINET DROS
ADDYSG

Y Cynghorydd Gareth Thomas

1 Cefndir

1.1 Rwyf o’r farn byddai’n ddefnyddiol cyflwyno gwybodaeth am brif ffynonellau
adnoddau ariannol ysgolion ar gyfer 2014/15 (atodiad 1) lle mae’r Corff
Llywodraethol yn rheoli defnydd o’r arian, gan dderbyn bod amodau
ynghlwm i rai.

1.2 Gweler o’r wybodaeth bod Cyngor Gwynedd yn dyrannu £72,189,309
i ysgolion Gwynedd (yn cynnwys £410,859 ar sail unwaith ac am byth i’r
ysgolion uwchradd).

1.3 Ychwanegir £9,400,100 trwy wahanol grantiau penodol ar gyfer
blaenoriaethau Llywodraeth Cymru. Nodir bod amodau ynghlwm i ddefnydd
o’r arian a chryn fiwrocratiaeth i’r ysgol ac i’r Awdurdod. Nid yw’r
£9.4miliwn yn derfynol gan nad yw sail dosbarthu rhai grantiau yn wybyddus
ar hyn o bryd.

1.4 Mae cyfanswm yr adnoddau ariannol sydd ar gael i Ysgolion yn 2014/15 yn
werth £81,589,409 (ar sail heddiw).

2 Casgliad

2.1 Bydd ysgolion angen cadw golwg barcud ar bob ffynhonnell ariannol sydd ar
gael iddynt ac yn barod i adolygu cynlluniau i’r dyfodol yn syth os/pan mae
rhagrybudd o doriad yn cyrraedd, yn arbennig yn yr hinsawdd ariannol
bresennol.


